
Члан 3. 
Ова инструкција ступа на снагу наредног дана од дана 

објављивања у "Службеним новинама Федерације БиХ". 

Број 05-37/2-4476/23 
25. децембра 2023. године 

Сарајево 
Министар 

Неџад Локмић, с. р. 

FEDERALNI ZAVOD ZA STATISTIKU 

2326 

KOEFICIJENTI 
RASTA CIJENA U FEDERACIJI BiH 

U NOVEMBRU 2023. GODINE 

1. Koeficijent rasta cijena proizvođača industrijskih proizvoda 
u mjesecu novembru 2023. godine u odnosu na prethodni 
mjesec je 0,031. 

2. Koeficijent rasta cijena proizvođača industrijskih proizvoda 
od početka godine do kraja novembra je -0,005. 

3. Koeficijent prosječnog mjesečnog rasta cijena proizvođača 
industrijskih proizvoda od početka godine do kraja 
novembra je 0,000. 

4. Koeficijent rasta cijena proizvođača industrijskih proizvoda 
u novembru 2023. godine u odnosu na isti mjesec prethodne 
godine je -0,002. 

5. Koeficijent rasta potrošačkih cijena u mjesecu novembru 
2023. godine u odnosu na prethodni mjesec je -0,001. 

6. Koeficijent rasta potrošačkih cijena od početka godine do 
kraja novembra je 0,010. 

7. Koeficijent prosječnog mjesečnog rasta potrošačkih cijena 
od početka godine do kraja novembra je 0,001. 

8. Koeficijent rasta potrošačkih cijena u novembru 2023. 
godine u odnosu na isti mjesec prethodne godine je 0,001. 

Broj 53 
26. decembra 2023. godine 

Direktor 
Doc. dr. Emir Kremić, s. r. 

 

 

KOEFICIJENTI 
RASTA CIJENA U FEDERACIJI BiH 

U STUDENOM 2023. GODINE 

1. Koeficijent rasta cijena proizvođača industrijskih proizvoda 
u mjesecu studenom 2023. godine u odnosu na prethodni 
mjesec je 0,031. 

2. Koeficijent rasta cijena proizvođača industrijskih proizvoda 
od početka godine do kraja studenog je-0,005. 

3. Koeficijent prosječnog mjesečnog rasta cijena proizvođača 
industrijskih proizvoda od početka godine do kraja studenog 
je 0,000. 

4. Koeficijent rasta cijena proizvođača industrijskih proizvoda 
u studenom 2023. godine u odnosu i ia isti mjesec prethodne 
godine je -0,002. 

5. Koeficijent rasta potrošačkih cijena u mjesecu studenom 
2023. godine u odnosu na prethodni mjesec je -0,001. 

6. Koeficijent rasta potrošačkih cijena od početka godine do 
kraja studenog je 0,010. 

7. Koeficijent prosječnog mjesečnog rasta potrošačkih cijena 
od početka godine do kraja studenog je 0,001. 

8. Koeficijent rasta potrošačkih cijena u studenom 2023. 
godine u odnosu na isti mjesec prethodne godine je 0,001. 

Broj 53 
26. prosinca 2023. godine 

Direktor 
Doc. dr. Emir Kremić, v. r. 

 

 

КОЕФИЦИЈЕНТИ 
РАСТА ЦИЈЕНА У ФЕДЕРАЦИЈИ БиХ 

У НОВЕМБРУ 2023. ГОДИНЕ 

1. Коефицијент раста цијена произвођача индустријских 
производа у мјесецу новембру 2023. године у односу на 
претходни мјесецје 0,031. 

2. Коефицијент раста цијена произвођача индустријских 
производа од почетка године до краја новембра је 
-0,005. 

3. Коефицијент просјечног мјесечног раста цијена 
произвођача индустријских производа од почетка 
године до краја новембра је 0,000. 

4. Коефицијент раста цијена произвођача индустријских 
производа у новембру 2023. године у односу на исти 
мјесец претходне године је -0,002. 

5. Коефицијент раста потрошачких цијена у мјесецу 
новембру 2023. године у односу на прeтходни мјесец је 
-0,001. 

6. Коефицијент раста потрошачких цијена од почетка 
године до краја новембра је 0,010. 

7. Коефицијент просјечног мјесечног раста потрошачких 
цијена од почетка године до краја новембра је 0,001. 

8. Коефицијент раста потрошачких цијена у новембру 
2023. године у односу на исти мјесец претходне године 
је 0,001. 

Број 53 
26. децембра 2023. године 

Директор 
Доц. др Емир Кремић, с. р. 

 

REGULATORNA KOMISIJA ZA ENERGIJU U 
FEDERACIJI BOSNE I HERCEGOVINE - 

FERK 

2327 
Na osnovu člana 12. stav (3) i stav (4) Zakona o korištenju 

obnovljivih izvora energije i efikasne kogeneracije ("Službene 
novine Federacije BiH", broj 70/13 i 5/14), Regulatorna komisija 
za energiju u Federaciji Bosne i Hercegovine - FERK je, na XXIX 
redovnoj sjednici održanoj u Mostaru 19.12.2023. godine, donijela 

ODLUKU 
O ODOBRAVANJU PRAVILNIKA O IZMJENAMA I 

DOPUNAMA PRAVILNIKA O POSTUPKU 
PODNOŠENJA ZAHTJEVA ZA IZDAVANJE 

GARANCIJE PORIJEKLA ELEKTRIČNE ENERGIJE 

Član 1. 
(1) Odobrava se Pravilnik o izmjenama i dopunama Pravilnika o 

postupku podnošenja zahtjeva za izdavanje garancije 
porijekla električne energije Operatora za obnovljive izvore 
energije i efikasnu kogeneraciju donesen od Upravnog 
odbora Operatora za obnovljive izvore energije i efikasnu 
kogeneraciju, broj 01-472-5/23 od 11.12.2023. godine, sa 
ispravkom tehničke greške u tekstu člana 2., na način da se 
riječ: "ime" zamjenjuje riječima: "naziv/ime". 

(2) Pravilnik o izmjenama i dopunama Pravilnika o postupku 
podnošenja zahtjeva za izdavanje garancije porijekla 
električne energije iz stava (1) ovoga člana sastavni je dio 
ove odluke i nalazi se u prilogu iste. 

Član 2. 
Ova odluka stupa na snagu danom donošenja, i objavljuje se 

u "Službenim novinama Federacije BiH" i na službenoj internet 
stranici FERK-a. 

Broj 06-13-5-585-14/23 
19. decembra 2023. godine 

Mostar 
V. d. predsjedavajućeg FERK-a 

Jasmin Bešo, s. r. 
 

Na osnovu člana 10. stav (1) i člana 12. stav (3) Zakona o 
korištenju obnovljivih izvora energije i efikasnu kogeneraciju 
("Službene novine Federacije BiH", br. 70/13 i 5/14 ) i člana 20. 
Statuta Operatora za OIEiEK ("Službene novine Federacije BiH", 
br. 89/20 i 101/22), na prijedlog direktora, Upravni odbor 
Operatora za OIEiEK, na 35. sjednici, održanoj 11.12.2023. 
godine, donosi 

PRAVILNIK 
O IZMJENAMA I DOPUNAMA PRAVILNIKA O 

POSTUPKU PODNOŠENJA ZAHTJEVA ZA IZDAVANJE 
GARANCIJE PORIJEKLA ELEKTRIČNE ENERGIJE 

Član 1. 
U Pravilniku o postupku podnošenja zahtjeva za izdavanje 

garancije porijekla električne energije ("Službene novine 
Federacije BiH", broj 101/15), član 3. mijenja se i glasi: 
"(3) Definicije i izrazi koji se koriste u ovom pravilniku imaju 

značenje utvrđeno Zakonom o električnoj energiji Federacije 
Bosne i Hercegovine ("Službene novine Federacije BiH", 
broj 60/23) i Zakonom o korištenju obnovljivih izvora 
energije i efikasne kogeneracije ("Službene novine 
Federacije BiH", br. 70/13 i 5/14)". 

Član 2. 
U članu 6. stav (2) tačka a) mijenja se i glasi: 
"a) naziv/ime i adresa kvalifikovanog proizvođača". 

Član 3. 
U članu 7. stav (2) mijenja se i glasi: 

"(2) Ispunjenost uslova za izdavanje garancije porijekla utvrđuje 
se pregledom dokumentacije iz stava (1) ovog člana, a po 
potrebi, i neposrednim uvidom u rad proizvodnog objekta". 

Član 4. 
(1) U članu 8. dodaje se novi stav (3) koji glasi: 
"(3) Prilikom prvog izdavanja garancija porijekla električne 

energije, vremenski periodi iz stava (2) ovog člana se 
primjenjuju počevši od prethodnog kalendarskog mjeseca u 
odnosu na datum registracije postrojenja u Registar garancija 
porijekla električne energije.". 

(2) Dosadašnji stavovi (3) i (4) postaju stavovi (4) i (5). 

Član 5. 
Član 14. mijenja se i glasi: 

"Član 14. 
(Prenos garancija porijekla električne energije) 

(1) Kvalifikovani proizvođač koji sa Operatorom za OIEiEK 
nema sklopljen ugovor o otkupu električne energije, može 
prenijeti garanciju porijekla na snabdjevača, koji prenesene 
garancije porijekla može poništiti za račun krajnjeg kupca 
električne energije, da bi istog obavijestio o udjelu električne 
energije iz obnovljivih izvora energije. 

(2) Snabdjevač iz stava (1) ovog člana na kojeg se vrši prenos 
garancija porijekla, prije prvog prenosa, podnosi Operatoru 

za OIEiEK Zahtjev za registraciju snabdjevača na kojeg se 
vrši prenos garancija porijekla na Obrascu GP-3, iz priloga 
broj 3 ovog pravilnika. 

(3) Uz zahtjev iz stava (2) ovog člana, na uredno popunjenom 
Obrascu GP-3, snabdjevač dostavlja, u originalu ili ovjerenoj 
kopiji važeću dozvolu za snabdjevanje električnom 
energijom i potvrdu o identifikacionom broju poreskog 
obaveznika (UIO). 

(4) Operator za OIEiEK snabdjevaču iz stava (1) ovog člana 
dodjeljuje jedinstvenu šifru i kreira korisnički račun u 
Registru garancija porijekla u roku od 15 dana od dana 
podnošenja potpunog zahtjeva. 

(5) Operator za OIEiEK vrši prenos garancija porijekla na 
osnovu primljenog Zahtjeva za prenos garancija porijekla 
električne energije i o tome obavještava podnosioca zahtjeva 
i snabdjevača u roku od sedam radnih dana od datuma 
potpunosti zahtjeva. Zahtjev za prenos garancija porijekla 
podnosi kvalifikovani proizvođač elektronskom poštom na 
Obrascu GP-4, iz priloga broj 4 ovog pravilnika.". 

Član 6. 
Član 15. mijenja se i glasi: 

"Član 15. 
(Poništenje garancija porijekla električne energije) 

(1) Snabdjevač električnom energijom na kojeg su prenesene 
garancije porijekla obavezan je da zatraži poništenje 
garancija porijekla električne energije, koje je iskoristio da bi 
krajnjem kupcu dokazao udio električne energije iz 
obnovljivih izvora u ukupnoj isporučenoj električnoj 
energiji. 

(2) Obavezu iz stava (1) ovog člana snabdjevač izvršava 
podnošenjem Naloga za poništavanje garancija porijekla 
elektronskom poštom na Obrascu GP-5, iz priloga broj 5 
ovog pravilnika. 

(3) Nakon provjere ispravnosti primljenog Naloga za poništenje 
garancija porijekla, i verifikacije podataka potrebnih za 
poništenje, Operator za OIEiEK u roku od sedam radnih 
dana od dana podnošenja ispravnog naloga, na korisničkom 
računu snabdjevača iz stava (1) ovog člana, vrši poništenje 
garancija porijekla, i o istome izdaje potvrdu snabdjevaču. 

(4) Potvrda iz stava (3) ovog člana snabdjevaču služi u svrhu 
dokazivanja kupcu da mu je isporučio električnu energiju iz 
OIE u iznosu koji je naveden u potvrdi. Ovu potvrdu 
Operator za OIEiEK šalje snabdjevaču elektronskom 
poštom.". 

Član 7. 
Mijenjaju se prilog broj 1 i prilog broj 2, te se dodaju prilog 

broj 3, prilog broj 4 i prilog broj 5. 

Član 8. 
Na ovaj pravilnik odobrenje daje Regulatorna komisija za 

energiju u Federaciji BiH – FERK, a stupa na snagu narednog 
dana od dana objavljivanja u "Službenim novinama Federacije 
BiH". 

Broj 01-472-5/23 
11. decembra 2023. godine 

Mostar 
Predsjednik 

Frano Glavaš 

